
         ქალბატონო მარინე,
         თქვენი წერილის (№122040; 08.12.2017) პასუხად, რომელიც ეხება თქვენს მიერ წარმოდგენილ დანართში კომპანია „VWR International GMBH“ (ავსტრია)-ს მიერ მოწოდებული რეაგენტების საქართველოში რეგისტრაციის საკითხს, გაცნობებთ, რომ თანდართული დოკუმენტაციის მიხედვით,ისინი არ მიეკუთვნებიან სადიაგნოსტიკო ტესტ-სისტემებს (ნოზოლოგიების მიხედვით). შესაბამისად, „წამლისა და ფარმაცევტული საქმიანობის შესახებ“ საქართველოს კანონის თანახმად, არ ექვემდებარებიან რეგისტრაციას სსიპ სამედიცინო საქმიანობის სახელმწიფო რეგულირების სააგენტოს მიერ.
       დანართის სახით წერილს თან ერთვის თქვენს მიერ წარმოდგენილი 2017 წლის 08 დეკემბრის №122040 წერილის ასლი.
       რაც შეეხება ამავე დანართში არსებულ Acetone, 99.6%, ACS Grade (cat.№ ACR0423240025)-ს, იგი მიეკუთვნება პრეკურსორების ნუსხას „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“  საქართველოს კანონის თანახმად და მისი შემოტანა საჭიროებს შესაბამის ნებართვას. 
        ასევე გაცნობებთ, რომ, 2016 წლის 1 ივლისიდან, ძალაში შევიდა საქართველოს მთავრობის N304 დადგენილება-„პრეკურსორების იმპორტის ან ექსპორტის განხორციელების წესის დამტკიცების თაობაზე“, რომლის მიხედვით, პრეკურსორების იმპორტის ან ექსპორტის განხორციელების უფლება აქვს იმ იურიდიულ პირს, რომელიც ამ წესის შესაბამისად, დარეგისტრირებულია სააგენტოს პრეკურსორების იმპორტის ან ექსპორტის განმახორციელებელ პირთა რეესტრში. 

